
Kata Alu-Aluan

Terlebih dahulu, izinkan saya merakamkan ucapan syabas dan tahniah
kepada Sidang Redaksi Lian Yi kerana telah berusaha sehingga berjaya
diterbitkan makalah tahunan ini. Kecekalan semangat dan espirit de corps yang
selama ini ditunjukkan dalam penghasilan makalah tahunan ini sesungguhnya
sesuatu yang perlu diteladani oleh semua, khasnya warga institut.

Saya difahamkan bahawa tema makalah Lian Yitahun ini, iaitu 768
beranalogikan proses proses terlibat dalam penghasilan karya-karya kreatif,
bermula daripada proses mencari ilham sehingga diterbitkan karya berkenaan
dengan proses membela seorang anak perempuan sehinggalah dia dikahwinkan.

Pada pendapat saya, analogi ini amat tepat. Proses mencari ilham,
menulis dan menulis semula dan seterusnya kerja menyunting serta menilai
hasil yang dilakukan oleh seseorang pengkarya sememangnya memerlukan
komitmen yang amat tinggi. Perasaan bangga apabila diberitahu bahawa karya
berkenaan terpilih dan akan diterbitkan beriringan perasaan sedih kerana
terpaksa melepaskannya kepada pihak yang lain. Namun, saya percaya Lian Yi
yang bertemakan {t# kali ini tetap memuatkan artikel-artikel asli dari
pengkarya-pengkarya dari kalangan guru pelatih yang bermutu untuk tatapan
semua warga institut, khasnya yang fasih berbahasa Cina.

Saya juga percaya guru pelatih juga telah mendapat banyak pengalaman,
khasnya pengetahuan dan kemahiran dalam proses pengkaryaan, penyuntingan
dan pemilihan artikel serta pengurusan penerbitan. Pengalaman ini saya percaya
amat memanfaatkan semua yang terlibat kerana pengalaman sebegini
merupakan sejenis latihan informal terhad dan hanya yang terlibat sahaja
mengalaminya.

Akhir kata, sekali lagi saya ucapkan tahniah dan syabas kepada semua
yang terlibat secara langsung atau tidak langsung dalam menjayakan penerbitan
makalah ini.

Sekian, terima kasih.

BERKHIDMAT DAN BERBAKTI

(Dr ZULMAHARI BIN MARAWI @ MERAWI)
Pengarah
Institut Pendidikan Guru Kampus Sarawak, Miri

